
პროექტი

საქართველოს მთავრობის

განკარგულება N 

2017 წლის                                              ქ. თბილისი

,,საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ – სოციალური მომსახურების სააგენტოსათვის „საქართველოს 2017 წლის სახელმწიფო ბიუჯეტის შესახებ“ საქართველოს კანონის 22-ე მუხლით გათვალისწინებულ შეზღუდვებზე გამონაკლისის დაშვების თაობაზე“ საქართველოს მთავრობის 2017 წლის 7 მარტის N428 განკარგულებაში ცვლილების შეტანის თაობაზე
საქართველოს ზოგადი ადმინისტრაციული კოდექსის 63-ე მუხლის შესაბამისად, ,,საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ – სოციალური მომსახურების სააგენტოსათვის „საქართველოს 2017 წლის სახელმწიფო ბიუჯეტის შესახებ“ საქართველოს კანონის 22-ე მუხლით გათვალისწინებულ შეზღუდვებზე გამონაკლისის დაშვების თაობაზე“ საქართველოს მთავრობის 2017 წლის 7 მარტის N428 განკარგულებაში (www.matsne.gov.ge, 23/03/2017, 000000000.00.003.023268) შეტანილ იქნეს ცვლილება და განკარგულებას პირველი პუნქტის ,,ე“ ქვეპუნქტის შემდეგ დაემატოს შემდეგი შინაარსის ,,ე1“ ქვეპუნქტი:
,,ე1) „საქართველოს 2017 წლის სახელმწიფო ბიუჯეტის შესახებ“ საქართველოს კანონის 22-ე მუხლის პირველი პუნქტით გათვალისწინებული შეზღუდვა და მიეცეს თანხმობა, შტატგარეშე მომუშავეთა რიცხოვნობა, „ქრონიკული დაავადებების სამკურნალო მედიკამენტებით უზრუნველყოფის პროგრამის” (პროგრამული კოდი - 35 03 03 11)  ფარგლებში, განისაზღვროს არაუმეტეს 4 ერთეულით;“.
პრემიერ-მინისტრი                                                            გიორგი კვირიკაშვილი
განმარტებითი ბარათი

,,საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ – სოციალური მომსახურების სააგენტოსათვის „საქართველოს 2017 წლის სახელმწიფო ბიუჯეტის შესახებ“ საქართველოს კანონის 22-ე მუხლით გათვალისწინებულ შეზღუდვებზე გამონაკლისის დაშვების თაობაზე“ საქართველოს მთავრობის 2017 წლის 7 მარტის N428 განკარგულებაში ცვლილების შეტანის თაობაზე“
საქართველოს მთავრობის განკარგულების პროექტზე:


1. ინფორმაცია სამართლებრივი აქტის პროექტის შესახებ 
პროექტის მიღება განაპირობა შემდეგმა გარემოებამ:
,,2017 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2016 წლის 30 დეკემბრის N638 დადგენილებით დამტკიცებული ,,ქრონიკული დაავადებების სამკურნალო მედიკამენტებით უზრუნველყოფის პროგრამის" განმახორციელებლად განისაზღვრა საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ - სოციალური მომსახურების სააგენტო, რაც გულისხმობს სააგენტოს მიერ ზოგიერთი ქრონიკული დაავადების მქონე პირთა საჭიროებისათვის მედიკამენტების შეძენასა და ბენეფიციარებზე მათი გადაცემის  უზრუნველყოფას.
აღნიშნული პროგრამის ფარგლებში ხორციელდება სახელმწიფო შესყიდვის შესახებ ხელშეკრულებით განსაზღვრულ კონტრაქტორ კომპანიებთან მუდმივი ურთიერთობა, რაც გამოიხატება შემდეგი ქმედებების გატარებაში: ყოველ კონკრეტულ ეტაპზე 23 დასახელების მედიკამენტის საჭირო რაოდენობის შეკვეთის მომზადება; არსებული მარაგების მუდმივი მონიტორინგი; სააფთიაქო დაწესებულებებიდან გამოგზავნილი ანგარიშების შემოწმება და დამუშავება; საჭიროებიდან გამომდინარე - კონტრაქტორი კომპანიის მუდმივი კონტროლი/მონიტორინგი; პროგრამის მიმდინარეობის შესახებ ინფორმაციის სრულყოფილად ფლობა და ანალიტიკური  მასალის მომზადება.

იმის გათვალისწინებით, რომ სააგენტოს შესაბამისი პროფილის დეპარტამენტი ადმინისტრირებას უწევს ჯანმრთელობის დაცვის სხვა არაერთ მნიშვნელოვან პროგრამას, ამ ეტაპზე არ გააჩნია საკადრო რესურსი, რათა უზრუნველყოს აღნიშნული პროგრამის სრულყოფილად მართვა. გამომდინარე იქიდან, რომ მაქსიმალურად ოპერატიულად და ხარისხიანად  იქნას განხორციელებული აღნიშნული აქტივობები  და არ შეექმნას საფრთხე პროგრამის მიმდინარეობას, საჭიროდ მიგვაჩნია, სააგენტოს შტატგარეშე თანამშრომელთა რიცხოვნობა გაიზარდოს 4 ერთეულით.
2. პროექტის მიღებით გამოწვეული საფინანსო ეკონომიკური შედეგების გაანგარიშება
პროექტის მიღება სახელმწიფო ბიუჯეტიდან დამატებითი ხარჯების გამოყოფას არ ითვალისწინებს.
3. პროექტის მოსალოდნელი შედეგები
ცვლილების შესაბამისად: 
მაქსიმალურად ოპერატიულად და ხარისხიანად  იქნება განხორციელებული ზემოაღნიშნული აქტივობები  და არ შეექმნება საფრთხე პროგრამის მიმდინარეობას.
4. პროექტის განხორციელების ვადები
პროექტით გათვალისწინებული ღონისძიებები დაიწყება განკარგულების ძალაში შესვლისთანავე. 

5. პროექტის ავტორი და წარმდგენი
პროექტის ავტორია  საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ - სოციალური მომსახურების სააგენტო.
პროექტის წარმდგენია საქართველოს შრომის, ჯანმრთელობისა და სოციალური დაცვის სამინისტრო.
